
HYRJE  
 
Në zgjedhjet Lokale 2013, kanë qenë të regjistruar 1,779,357 votues, prej tyre kanë 
votuar 813,229 votues ndërsa votues me Kusht, VPNV dhe me postë kanë votuar 18,897 
votues. Në Zgjedhjet për Kuvendin Komunal ka pasur një numër të madh të 
fletëvotimeve të pavlefshme gjithsejtë 70.940 mijë fletëvotime nga 38 Komunat e 
Republikës së Kosovës.  
  
KQZ-ja duke u nisur nga numri i madh i fletëvotimeve të pavlefshme, i cili është dukshëm 
më i madh në krahasim me Zgjedhjet e vitit 2009 dhe ato për Kuvendin e Republikës së 
Kosovës 2010, ka kërkuar hetimin për Zgjedhjet për Kuvendin Komunal 2013. Përmes 
autorizimit të KQZ-së, Kryeshefi Ekzekutiv angazhoi një Komision të përbërë nga stafi i 
SKQZ-së, i cili ka bërë analizimin dhe hetimin e fletëvotimeve të Pavlefshme për zgjedhjet 
Lokale 2013 përkatësisht, Zgjedhjeve për Kuvendin Komunal pasi që numri i fletëvotimeve 
të pavlefshme ka qenë më i madh përkundrejt atyre për Kryetar Komune dhe zgjedhjeve 
të vitit 2009 dhe 2010.  

 

HETIMI I FLETËVOTIMEVE TË PAVLEFSHME  

Komisioni i ka hapur kutitë e votimit e ndryshme të votimit për qëllime të hulumtimit të 
këtyre rasteve. Komisioni në përbërje nga Burim Ahmetaj, Koordinator i QNR-së, Valbona 
Kida, Koordinatore e Trajnimit, Visar Kastrati, Zyrtar i lartë i Dizajnit dhe Nexhmedin 
Hyseni, Koordinator i  ZLKZ-ve, ka hetuar 100 vendvotime (Kuvendi Komunal) nga 2366 
sosh qe ishin gjithsej në zgjedhjet Lokale 2013. 

Nga 100 vendvotime të përzgjedhura, 50 prej tyre kanë qenë ato të cilat kanë pasur 
numrin më të madh të fletëvotimeve të pavlefshme. Ndërsa 50 vendvotime tjera janë 
marrë rastësisht nga 2-7 vendvotime për secilën Komunë (shtojca 1 përfshin vendvotimet 
që janë marr mostër për hulumtim).  

Nga gjetjet brenda kutive të votimit varësisht prej llojit të pavlefshmërisë fletëvotimet 
janë kategorizuar si më poshtë: 

- Kandidati i shënjuar, Subjekti Politik i pa shënjuar  

- I shënjuar më shumë se një Subjekt Politik 

- Fletëvotime të vlefshme të shpallura si të Pavlefshme 

- Dëmtim i qëllimshëm i Fletëvotimit 

- Fletëvotime të Paplotësuara 

Më poshtë në detaje shihen të gjeturat nga hetimi dhe analizimi i fletëvotimeve të 
pavlefshme.  

KRAHASIMI I NUMRIT TË FLETËVOTIMEVE TË PAVLEFSHME (2009 – 2013) 
 
Krahasuar numrin e fletëvotimeve të pavlefshme me zgjedhjet paraprake, në këto të 
vitit 2013, kemi një rritje cila është dukshëm më e madhe. Krahasimi është bërë në 
raport me numrin e votuesve që kanë dalë për të votuar në ditën e Zgjedhjeve. 
Nga ky krahasim del se numri i votave me kusht në vitin 2013 është rritur për 0.71% nga 
zgjedhjet e vitit 2009 dhe 4.77% më i madh krahasuar me zgjedhjet e vitit 2010. 
 

 
Figura 1 Paraqitja grafike e përqindjes  së numri të fletëvotimeve të pavlefshme  Zgjedhjet 2009 - 2013  

ANALIZA E TË DHËNAVE 

Komisioni gjatë hetimeve dhe analizave të shkaqeve të shpalljes së fletëvotimeve të 
pavlefshme ka bërë shqyrtimin e gjithsej 5,846 fletëvotimeve të pavlefshme nga gjithsej 
100 vendvotime. 
Bazuar në rezultatet që janë marrë gjatë hetimit dhe analizimit të fletëvotimeve të 
pavlefshme për Zgjedhjet për Kuvendin Komunal, janë evidentuar kategoritë e 
sipërshënuara që shihen edhe në tabelën e mëposhtme.  
 

 
Figura 2 Paraqitja grafike e arsyes së pavlefshmërisë së fletëvotimeve 

Kandidati i shënjuar, Subjekti Politik i pa shënjuar. Në këtë kategori janë të përfshira 

fletëvotimet, të cilat janë shpallur të pavlefshme si pasojë e asaj se është votuar vetëm 

kandidati, ndërsa subjekti politik nuk është shënjuar fare. Shumica e fletëvotimeve të 

pavlefshme, të cilat janë më shumë se 80% e tyre i përkasin kësaj kategorie. 

Nuk është gjetur ndonjë mundësi që nga ky hetim të vërtetohet se si ka ndodhur kjo. 

Mirëpo, si supozim është ngritur se kjo mund të ketë ardhur si pasojë e asaj se kandidatët 

e Subjekteve Politike kur i kanë dhënë instruksione votuesit se cilin numër duhet ta 

votojnë, janë fokusuar vetëm në numrin e kandidatit në fletëvotim dhe jo të Subjektit 

Politik. 

 
Figura 3 Shembull i fletëvotimit të pavlefshëm - Kandidati i shënjuar, Subjekti Politik i pa shënjuar  

I shënjuar më shumë se një Subjekt Politik. Në këtë kategori përfshihen fletëvotimet të 

cilat janë shpallur si të pavlefshme për shkak se në fletëvotim janë shënjuar dy e më 

shumë subjekte politike. 9.26% të fletëvotimeve janë shpallur të pavlefshme për këtë 

arsye. Nuk është gjetur ndonjë e dëshmi që do të na drejtonte në gjetjen e shkakut se pse 

votuesi ka votuar në këtë formë. 

 
Figura 4 Shembull i fletëvotimit të pavlefshëm - I shënjuar më shumë se një Subjekt Politik  

Fletëvotime të vlefshme të shpallura si të pavlefshme. 3.97% e fletëvotimeve të 

shqyrtuara kanë qenë të vlefshme, ndërsa nga anëtarët e KVV-ve janë shpallur si të 

pavlefshme. Rrjedhimisht, ky veprim implikon direkt lëshimet që kanë ndodhur nga 

anëtarët e KVV-së, ngase votuesi qartë ka shprehur vullnetin e tij. Është shqyrtuar po 

ashtu se nëse ky lëshim nga anëtarët e KVV-se mos ka ardhur si pasojë e trajnimit, mirëpo 

është konstatuar se në të gjitha vendvotimet ku ka pasur raste të tilla anëtarët e KVV-ve i 

kanë ndjekur të gjitha seancat e trajnimit. 

 
Figura 5 Shembull i fletëvotimit të pavlefshëm - Fletëvotime të vlefshme të shpallura si të pavlefshme  (1)  

 
Figura 6 Shembull i fletëvotimit të pavlefshëm - Fletëvotime të vlefshme të shpallura si të pavlefshme ( 2) 

Dëmtim i qëllimshëm i fletëvotimit. Në 3.63% të rasteve kemi dëmtim të qëllimshëm të 

fletëvotimit. Kjo mund të konstatohet qartë ngase në shumicën e këtyre rasteve është 

shkruar në fletëvotim me ç’ rast vërehet qartë se intenca ka qenë që të dëmtohet 

fletëvotimi. 

 

 
Figura 7 Shembull i fletëvotimit të pavlefshëm - Dëmtim i qëllimshëm i fletëvotimit  

Fletëvotimi i paplotësuar. 1.95% e fletëvotimeve të pavlefshme është si pasojë e asaj se 

ato janë hedhur në kutinë e votimit të paplotësuar. Nuk ka të dhënë që do të mund të 

tregonte se cila është arsyeja se pse votuesi ka vepruar në këtë mënyrë.          

 
Figura 8 Shembull i fletëvotimit të pavlefshëm – Fletëvotim i paplotësuar  

 
 
 
 
  
 
 
  



9 
 

REKOMANDIMET 
 

Nga Kutitë e hapura për hetim dhe analizë duhet të kihet parasysh se nuk janë nga 
vendvotimet që janë objekt hetimi nga Organet e Drejtësisë, pra ky hetim është për 
qëllime hetimi dhe analizimi të shkaqeve të pavlefshmërisë së fletëvotimeve. 
 
Komisioni për hetimin dhe analizimin e fletëvotimeve të pavlefshme për Zgjedhjet 
Lokale 2013, në bazë të të gjeturave nga hetimi i fletëvotimeve të pavlefshme dhe 
analizimi i shkaqeve të shpalljes së tyre si të tilla, ka nxjerrë rekomandimet e 
mëposhtme që do të shërbenin në zgjedhjet e ardhshme, si mekanizëm që do të mund 
të ulte numri e fletëvotimeve të pavlefshme.  
 
Informimi i Votuesve – Numri më i madh i fletëvotimeve të pavlefshme (80.75% e 
rasteve) është shënjimi i kandidatit dhe jo subjektit. Komisioni konsideron se nga 
analizimi i këtyre fletëvotimeve, një ndër shkaqet që ka ndikuar mund të jetë fokusimi i 
votuesit vetëm tek kandidatët dhe kjo është si pasojë e mos informimit të Votuesit. 
Rekomandim: Të hartohet strategji e veçantë e Informimit për ketë kategori për 
eliminimin e rasteve kur shënjohet vetëm kandidati dhe jo edhe Subjekti.         

 
Niveli i KVV-ve të jetë profesional – Shpallja e fletëvotimeve të vlefshme si të 
pavlefshme (3.97%), konsiderohet si pasojë direkte e jo profesionalizmit të anëtarëve të 
KVV-ve. 
Rekomandim: Të ngritët niveli profesional dhe i përgjegjësisë i anëtarëve të KVV-ve (me 
rregulla të veçanta të KQZ-së). Për tu ngritur profesionalizmi i anëtarëve të KVV-ve 
rekomandohet të jetë një trup permanente (KVV) e cila do të merrte trajnime të 
vazhdueshme.       

 
Ndërrimi i anëtarëve të KVV – Referuar fletëvotimeve të pavlefshme, në disa prej 
këtyre vendvotimeve që janë hetuar dhe pas verifikimeve që kemi bere,  kemi vërejtur 
se disa anëtar të KVV janë ndërruar në momentin e fundit që do të thotë se nuk kanë 
qenë pjesëmarrës në seancat e trajnimit.  
Rekomandim: Anëtarët e KVV-ve të mos emërohen në momentin e fundit nëse nuk i 
kanë vijuar seancat e trajnimit. 

 

Monitorimi permanent nga Qendra i seancave te Trajnimit nëpër Komuna – Duke 
pasur parasysh numrin e madh të seancave të trajnimit dhe anëtarëve të KVV-ve që 
duhet ti vijojnë këto seanca, është vështirësuar monitorimi i këtyre seancave. 
Rekomandim: Të krijohet një mekanizëm Regjional që do të udhëhiqet nga Koordinatori 
i Trajnimit dhe do të ndihmohet nga një trupë e Trajnerëve të cilët do të monitorojnë 
Regjionet përkatëse.  

 

Thjeshtësimi i Doracakut të Trajnimit – Komisioni konsideron se numri i fletëvotimeve 
të pavlefshme në kutitë e vendvotimeve të hetuara ka mundur të rrjedhë si pasojë e 
materialit të stërngarkuar të Doracakut të Trajnimit mbi Procedurat e Votimit dhe 
Numërimit. 
Rekomandim: Të thjeshtësohet Doracaku i Trajnimit mbi Procedurat e Votimit dhe 
Numërimit si dhe të bëhet ndarje e qartë detyrave dhe përgjegjësive të KVV-ve nga 
detyrat e Menaxherëve të Qendrave të Votimit. 



10 
 

Thjeshtësimi i Formularëve të Rezultateve – Praktika nga zgjedhjet e kaluara ka treguar 
se Formularët e Rezultateve (FPR) kanë qenë shumë të komplikuar për një pjesë të 
nivelit të anëtarëve të KVV-ve. Po ashtu, numri i paktë i ditëve për tu trajnuar mbi 
Procedurat e Votimit dhe Numërimit përkatësisht plotësimit të FPR-ve ka sjellë deri tek 
numri i madh i mospërputhjeve brenda tyre. Ndër faktorët e mospërputhjeve në 
Formularëve e Rezultateve ka mundur të jetë edhe lodhja dhe orari i gjatë i punës.     
Rekomandim: Të thjeshtësohet Formulari i Rezultateve dhe po ashtu të shtohet rubrika 
që bën mbledhjen e totalit për secilin Subjekt tek Formularët e Rezultateve të 
Kandidatëve (FRK). Po ashtu rekomandohet të ketë trajnim shtesë për Kryesuesit e KVV-
ve. 
 
Për secilin rekomandim duhet të krijohen grupe të veçanta punues të cilat do të bënin 
implementimin e tyre. 

